
Radio Rumantsch
Per trutgs e pitgognas

Proposta d’Andri Poo
Tura enturn il Piz Chapisun, Guarda-Lavin

La tura maina da Guarda en la Val Tuoi, sin las spundas da I'ost, sid e vest dal Piz
Chapisun en la Val Lavinuoz fin tar I'alp d'Immez e da la giu Lavin.

Da Guarda chamin’ins en da la Val Tuoi fin curt davos 'emprima muntada sur il vitg. Tar
la cruschada sin 1900 msm va ins vers vest e cuntinuescha sin la via champestra che
maina tar la Clozza. Davos la punt cuntinuescha la senda anc ca. 1/2 km da la vart vers
vest da la Clozza en da la Val Tuoi. La senda sa parta, ins mida direcziun e munta en la
costa da I'ost dal Piz Chapisun en direcziun sidvest. La muntada agreabla maina fin sin
ca. 2200 msm (P 2158). Sin l'autezza dal cunfin dal guaud cuntinuescha I’excursiun en
la spunda dal sid e tegna l'autezza traversond blais magari stips, ma cun buna senda.
La senda va enturn il Piz Chapisun en per la Val Laviunoz fin sur I'Alp d'Immez. Cun in
pér stortas ed ina senda in pau pli stippa vegn ins giu tar l'alp (P 1953.). Da I'Alp
d'Immez suond’ins la via d'alp enfin a Lavin.

Durada: circa 5 uras
Differenza d’autezza amunt: ca. 480 m
Differenza d’autezza aval: ca. 800 m

La tura & tut sin sendas, per part pero in zic exposta.
Adattada sco tura d'atun, causa ch’ins € da la vart dal nord da I'Engiadina.



